TRANSCRIPTION

Lan mil cing centz huictante et le unziesme jour

du mois de novembre.Par devant moy notayre

ducal soubzsigne et presens les tesmoings soubznommes
estably en personne honneste claud Roland darbye
Lequel de son gre pour luy et les siens comme
heretier de feu maistre pierre Roland son filz jadis
chastelain et fermier de gruffy Confesse estre

paie et comptant et havoyr heuz et receuz

de blays dagan et de bernard dagan son filz
dalleves cy presentz et stipulantz pour eux et

les leurs A scavoyr plain paiement et solucion

de ce quilz dagan audict feu maistre pierre

Roland porroient estre tenuz du temps quil az

este chastelain et fermier dudict gruffy Comme
bledz preste aussy argent de prest comme

aussy pareillement papier de court visitacions

de chemine condampnations dassizes trasportz

et de touttes aultres choses quilz porroent

estre tenuz audict feu maistre pierre Roland de
sondict temps consernant loffice de chastelain pour
raison desdictz trois ans y encloant assy tous
servis et touttes aultres choses comme sus est

dict quilz porroent debvoyr audict feu maistre pierre
Roland pour raison dudict office et charge dudict
gruffy Saufz les loudz et desquelles choses

les quicte et promet fere tenir quicte envers

et contre tous Avec promissions serment obligation
renontiacions a tous droictz et clauses requises
faict arbye devant la maison dudict claude

roland confessant presentz noble humbert amblardet
et noble claude de gruffy tesmoings requis

Pose que (sic) daultre mayn soyt escript

Moy notaire ducal soubsigne recepvant.

Daviet notaire

